
ABSTRAKT 
 

 

Në këtë punim është paraqitur pjesa e punës hulumtuese në aspektin laboratorik të analizave fiziko-

kimike të verërave të kuqe. 

Pjesa e parë e punimit shqyrton aspektet teorike dhe shqyrtimin e literaturës lidhur me 

karakteristikat e rrushit, procesin e prodhimit dhe përpunimit të rrushit dhe verës si dhe parametrat 

fiziko-kimikë me rëndësi. Ndërsa në pjesën pasuese është bërë analizimi i disa mostrave të verës së 

kuqe. 

Qëllimi i këtij punimi ka qenë  analizimi i përmbajtjes fiziko-kimike të verërave të kuqe të prodhuara 

dhe tregtuara në Kosovë. Për analizë jane marrë 11 mostra  të tre varieteteve (Pinot Noir, Cabernet 

Sauvignon dhe Merlot) nga katër prodhues vendorë.  

Parametrat e analizuar të këtyre mostrave janë: pH, aciditeti, sheqeri, dioksidi i squfurit dhe metalet. 

Identifikimi i këtyre parametrave lidhet drejt për së drejti me vlerësimin e cilësisë së verës e cila 

prodhohet në vendin tonë. Analizimi i mostrave është bërë me metoda standarde  në laboratorin e 

fabrikës farmaceutike Trepharm si dhe në laboratorin e fabrikës së verës Kosova Wine. 

Duke i’u referuar rregulloreve të Bashkimit Evropian dhe vlerave referente të Organizatës 

Ndërkombëtare të Hardhisë dhe Verës (OIV), arrijmë në përfundim se parametrat e analizave të 

kryera janë brenda limiteve të lejuara: vlera e pH-së sillet nga 3.39-3.76, vlera e aciditetit 4.62-

6.67g/l, përqindja e alkoolit rreth 13%, përmbajtja e dioksidit të squfurit të lirë deri në 25.6mg/l dhe 

atij total deri në 96mg/l, përmbajtja e sheqerit rreth 2g/l dhe prania e bakrit më e ulët se 1mg/l dhe 

e plumbit më e ulët se 0.15mg/l.  

Nga këto rezultate të fituara mund të themi se vera e kuqe e prodhuar në vendin tonë është e një 

cilësie relativisht të mirë. 

 

Fjalët kyçe: rrushi, vera e kuqe, analizat fiziko-kimike, mostrat, laborator. 

 


